
TNC (A&A) MENGHADAP RAJA PUAN MUDA KEDAH SEMBAH MAKLUM MAJLIS
KONVOKESYEN KE-31 DAN PENCAPAIAN TERKINI UUM

UUM ONLINE: Alor Setar, 20 Oktober - Timbalan Naib Canselor (Akademik dan
Antarabangsa), Prof. Dr. Yusnidah Ibrahim telah menghadap Duli Yang Teramat Mulia Che
Puan Muda Zaheeda Mohamad Ariff, Raja Puan Muda Kedah di Wisma Darul Aman, hari ini.

Maijlis menghadap ini bertujuan menyembah maklum tentang Majlis Konvokesyen Ke-31
Universiti Utara Malaysia (UUM) yang akan berlangsung pada 11 hingga 15 November ini
yang mana UUM akan memulakan istiadat konvokesyen dengan pemasyhuran Duli Yang
Teramat Mulia Raja Muda Kedah sebagai Pro-Canselor UUM pada sesi pertama serta Majlis
Konvokesyen Ke-31 bersama Duli Yang Teramat Mulia Raja Muda Kedah pada sesi kedua.



Selain itu, Prof. Dr. Yusnidah turut menyembah maklum pencapaian terkini UUM termasuk
dua subjek utama universiti iaitu Business and Economics dan Social Sciences buat pertama
kalinya disenaraikan dalam Times Higher Education World University Rankings by Subject
2019 dan dua program yang ditawarkan di Pusat Pengajian Perakaunan Tunku Puteri Intan
Safinaz (TISSA-UUM) dianugerahkan akreditasi EFMD Programme Accreditation System
(EPAS) daripada European Foundation for Management Development (EFMD) yang
meletakkan program Perakaunan yang ditawarkan pusat pengajian berkenaan sebagai
program pertama dan satu-satunya yang menerima akreditasi EPAS di Malaysia.

